






ombukiso ungomunye
kwemikhulu kunayo yonke e-

Africa kanti uba minyaka
yonke.

Umbukiso wezolimo
ubungoweminyaka engu 167
wasungulwa kanti uyaye
ubeseMgungundlovu.
   Lombukiso uyaye udonse iviki
lonke. Uhulumeni wesiFundazwe,
okazwelonke kanye
nosomabhizinisi bayaye bathole
ithuba lokukhangisa imikhiqizo
yabo eyahlukahlukene
kumphakathi oyaye utheleke
ngezenkani eMgungundlovu.
   Kuyaye kutheleke abantu
ababalelwa kwizinkulungwane
ezingamashumi amabili.
IHhovisi likaNdunankulu lona ilona
elethwese umsebenzi
wokuxhumana nayo yonke
imiNyango kahulumeni
wesiFundazwe maqondana
nokuzokhangiswa nguhulumeni
egunjini elabelwe uhulumeni
wesiFundazwe, Osomabhizinisi
bakulesisiFundazwe nabo bathola
ithuba lokukhangisa imikhiqizo
yabo eyahlukahlukene.
   Labo abakhangise kahle bayaye
bathole izindondo. Nokuba
kuwumbukiso wezolimo
akukhangiswa kuphela izinto
eziphathelene nezolimo kuphela
kodwa ngisho nosomabhizinisi
abakhulu nabancane bathola
ithuba lokukhangisa ngemishini
yabo emisha.
   UHulumeni wesiFundazwe wona
uyaye ukhangise ngemisebenzi
eyenziwa yimiNyango eyehlukene.
   Umphakathi uyaye uthole
nethuba lokubuza imibuzo
nokusizakala njengasohlangothini
lwezempilo kanye nokuphendula
imibuzo eyaye ihluphe imiphakathi.
   IHhovisi likaNdunankulu
njengoba kuyilona elididiyela yonke
imiNyango yesiFundazwe lithole
ithuba lokuchazela umphakathi
ngokwenziwa yilomNyango.

   IHhovisi likaNdunankulu linophiko
oluphathelene ukuvikelwa
kwamalungelo abantu, uhlelo luka
Operation Sukuma Sakhe kanye
nokubhekelelwa kwentsha,
abesifazane kanye nezingane
abahlukunyeziwe.
   Uphiko lweHIV/Aids uphiko
luhlaziya isimo salolubhubhane
olusingethwe kanye nezinhelo
zokuthuthukisa umphakathi
ezaziwa ngokuthi, phecelezi,
Inkululeko Development Projects.
Izinhlelo zophiko lwentsha
beluveza ulwazi ngemifundaze
uma sithi nqampu.
   ImiNyango ke eyahlukahlukene
nayo ithole ithuba lokuxhumana
nemiphakathi ngalokho ekwenzela
imiphakathi kanye nokuxazulula
izinkinga zawo belu umphakathi.
   Kusenjalo nemiNyango
kahulumeni omkhulu nayo iyaye
ibekhona ukukhangisa
ngemisebenzi eyenzela
umphakathi njengowamaJele
abaye bachaze kabanzi
ngobungozi kubantu ukuthi yini
edala abantu bagcine
sebetholakala sebethothoza
kwesinyama isisele.
   Uyaye uveze nezinhlelo
ezitholakala ngaphakathi ejele
ezithinta ukuhlumeleliswa
kwezimilo kumabanjwa kanye
nokushintsha izimpilo zabo
ngokubafundisa amakhono
emisebenzi ukuze bayaphuma
sebeyakwazi ukuziphilisa.
   Ngenxa yalombukiso
isiFundazwe sizithola sinesandla
ekukhuliseni amathuba emisebenzi
kanye nomnotho (GDP) kanti
siyisiFundazwe esinabantu
abaningi.


























